
HIGHLIGHTS:

¢ Pasukan Debat UiTM Mukah Terus Unggul di Pertandingan Debat Piala Rektor

e Program Kerjaya Pertanian dalam Industri Sagu

» UiTM Mukah Rakan Strategik Utama Jom Masuk U (JMU) 2024 Zon Sarawak II, Sibu

 Impact Digital Community Tourism (IDCT) Mini Showcase

e SULAM AGAI09: Ke Arah Memperlengkap Kebolehpasaran Pelajar ATI122 Dengan Aktiviti Khidmat Komuniti

AND ARTICLES

Kejohanan Bola Tampar (Wanita) Liga Sukan
Komuniti Peringkat Bahagian Mukah 2024

Penulis: Tracy Adeline Ajol dan Widyawati Jais

MUKAH: UiTM Cawangan Sarawak Kampus
Mukah telah menghantar satu pasukan Bola
Tampar (Wanita) yang terdiri daripada 9 orang
pelajar UiTM Kampus Mukah untuk menyertai
Pertandingan Bola Tampar (Wanita) Liga Sukan
Komuniti Peringkat Bahagian Mukah 2024
anjuran Jabatan Belia dan Sukan Negeri
Sarawak. Kejohanan ini telah berlangsung pada
29 hingga 30 Jun 2024 bertempat di Kompleks
Sukan  Komuniti  (KSK) Mukah dengan
penyertaan seramai 7 pasukan dari seluruh
bahagian Mukah.

Pasukan Bola Tampar (Wanita) UiTM Kampus
Mukah telah berjaya membawa balik pingat
gangsa berserta hadiah wang tunai setelah
memenangi tempat ketiga di dalam kejohanan
tersebut. Selain itu, dua daripada pemain
pasukan Bola Tampar UiTM Kampus Mukah iaitu
Annie Baun James dan Elliuviunie Anak Gani
telah terpilih untuk mewakili bahagian Mukah
untuk ke pertandingan peringkat seterusnya
bersama-sama dengan pasukan yang telah
menjadi Johan pertandingan di peringkat
bahagian Mukah.

Di samping dapat mengharumkan nama
UiTM Cawangan Sarawak Kampus Mukah,
penyertaan pasukan dalam kejohanan ini
turut memberi peluang kepada para pelajar
untuk melibatkan diri dalam menjalani
aktiviti bersama masyarakat di sekeliling
bahagian Mukah dan seterusnya
mewujudkan jalinan hubungan baik di
antara warga UiTM Kampus Mukah dengan
masyarakat setempat bahagian Mukah
khasnya. Pengalaman ini sedikit sebanyak
dapat meningkatkan lagi keyakinan diri dan
mengembangkan potensi pasukan Bola

Tampar UiTM Kampus Mukah dalom sukan
bola tampar. Melalui penyertaan kejohanan
ini juga, pelajar berpeluang menyerlahkan
bakat terpendam dalam sukan tersebut dan
seterusnya diharap mampu mewakili UiTM ke
peringkat pertandingan yang lebih tinggi
pada masa akan datang.

